
 PRAVILNIK 
O POSTUPKU I NAČINU PROVOĐENJA PROCJENE RIZIKA ZA ŽRTVE NASILJA U PORODICI I NASILJA PREMA ŽENAMA
Sarajevo, avgust 2025. godine
Na osnovu člana 21. stav (5) Zakona o zaštiti od nasilja u porodici i nasilja prema ženama u Federaciji Bosne i Hercegovine (“Službene novine Federacije BiH”, broj: 19/25) federalni ministar unutrašnjih poslova nakon pribavljenih mišljenja kantonalnih ministarstava unutrašnjih poslova , donosi
PRAVILNIK 

O POSTUPKU I NAČINU PROVOĐENJA PROCJENE RIZIKA ZA ŽRTVE NASILJA U PORODICI I NASILJA PREMA ŽENAMA
Član 1.

(Predmet pravilnika)

Ovim pravilnikom uređuje se postupak i način provođenja procjene rizika za sve žrtve nasilja u porodici i nasilja prema ženama u svim fazama postupka po prijavi nasilja u porodici i nasilja prema ženama.

Član 2.

(Zabrana diskriminacije)

U postupcima propisanim ovim pravilnikom primjenjuje se ravnopravan tretman i zabranjuje se svaki oblik diskriminacije, uznemiravanja, seksualnog uznemiravanja i nasilja na osnovu rase, boje kože, jezika etičke pripadnosti, invaliditeta, starosne dobi, nacionalnog i socijalnog porijekla, veze sa nacionalnom manjinom, političkog ili drugog uvjerenja, imovnog stanja, članstva u sindikatu ili drugom udruženju, obrazovanja, društvenog položaja spola, seksualne orijentacije, rodnog identiteta, spolnih karakteristika ili bilo kojeg drugog osnova.
Član 3.

(Izrazi koji se koriste u ovom pravilniku)

Izrazi koji se koriste u ovom pravilniku, a koji imaju rodno značenje, bez obzira jesu li korišteni u muškom ili ženskom rodu odnose se na jednak način muški i ženski gramatički rod.

Član 4.

(Organ nadležan za procjenu rizika)
(1) Procjenu rizika od nasilja u porodici i nasilja prema ženama za sve žrtve nasilja i djecu vrši kantonalno ministarstvo unutrašnjih poslova u saradnji sa subjektima zaštite iz člana 13. stav (1) Zakona o zaštiti od nasilja u porodici i nasilja prema ženama u Federaciji Bosne i Hercegovine (“Službene novine Federacije BiH”, broj: 19/25- u daljnjem tekstu: Zakon).

(2) Poslovi procjene rizika iz stava (1) ovog člana organizuju se i provode u okviru policijske uprave ili policijske stanice kantonalnog ministarstva unutrašnjih poslova na način utvrđen Zakonom i ovim pravilnikom.

(3) Izradu procjene rizika iz stava (1) ovog člana vrši policijski službenik koji neposredno postupa po prijavi nasilja iz člana 11. ovog pravilnika i to odmah nakon saznanja za događaj u skladu sa odredbama čl. 21. i 34. Zakona.
Član 5.
 (Definicija pojmova)

(1) Procjena rizika od nasilja u porodici i nasilja prema ženama predstavlja sistematski proces koji se provodi u svim fazama postupka u vezi prijave nasilja u porodici i nasilja prema ženama  u kojem postupaju  i imaju obavezu da postupaju subjekti zaštite iz člana 13. stav (1) Zakona, svatko iz okvira svoje nadležnosti, a koji ima za cilj identifikaciju, analizu i ocjenu potencijalnih rizika i faktora koji mogu dovesti do nasilja unutar porodice. 

(2) Procjena rizika iz stava (1) ovog člana  obuhvata različite metode i sredstva koji se koriste za prikupljanje i razmjenu informacija i razumijevanje dinamike porodice, a sve s ciljem prepoznavanja mogućih prijetnji životu, zdravlju i sigurnosti članova porodice i lica izloženih nasilju, upravljanja rizikom i planiranja daljnjih koraka u zaštiti (izrada plana sigurnosti) i sprečavanja ponavljanja  i eskalacije nasilja u teže oblike, te koordiniranog osiguranja, međuinstitucionalne podrške i nadzora.

(3) Pod pojmom rizika u smislu ovog pravilnika su okolnosti, događaji, stanje  i druge radnje i podaci koji utiću na  konkretno nasilje u porodici i nasilje prema ženama.
(4) Pod pojmom upravljanje rizikom od nasilja u porodici i nasilja prema ženama u smislu ovog pravilnika predstavlja kontinuiran proces planiranja, primjene i nadzora nad primjenom mjera za smanjenje identificiranih rizika sa ciljem sprečavanja daljeg nasilja, zaštite žrtve i odgovarajućeg postupanja subjekata zaštite, koji se provodi u skladu sa ovim pravilnikom i propisima kojima se bliže uređuje provođenje zaštitnih mjera iz člana 26. Zakona. Upravljanje rizikom uključuje donošenje individualnog plana sigurnosti, ostvarenje međuinstitucionalne saradnje koja su uređena propisima kojima bliže definiše način  provođenja zaštitnih mjera iz člana 26. Zakona, kao i redovnu reevaluaciju rizika kako bi se mjere prilagodile promjenama u konkretnoj situaciji što se vrši u skladu sa odredbom člana 7. ovog pravilnika.
(5) Pod pojmom reevaluacije u smislu ovog pravilnika je definisan u članu 10. stav (3) ovog pravilnika. 
Član 6.

 (Utvrđivanje rizika od nasilja u porodici i nasilja prema ženama)

(1) Utvrđivanje  rizika od nasilja u porodici i nasilja prema ženama za sve žrtve nasilja i djecu obuhvata informacije, okolnosti i druge relevantne podatke, kako bi se moglo pravilno i potpuno utvrditi potencijalni rizici i faktori koji mogu dovesti do smrtnosti, ozbiljnosti situacije i ponavljanja nasilja nad žrtvom nasilja, a koje će dati dovoljno podataka za preduzimanje mjera i radnji od subjekata zaštite iz člana 13. stav (1) Zakona. 

(2)  Procjena rizika obuhvata prikupljanje podataka o okolnostima nasilja, počinitelja, ranjivost žrtve i drugih okolnosti a naročito:

a) da li učinioci djela nasilja posjeduju vatreno oružje, odnosno imaju pristup vatrenom oružju ili oružju kategorije C (zračno oružje, plinsko oružje, električne paralizatore, reprodukcije oružja), te o potrebi njegovog privremenog oduzimanja.

b) da li je učinilac nasilja ranije ili neposredno prije procjene rizika učinio nasilje u porodici ili neki drugi vid nasilja i da li ga je spreman ponoviti,

c) da li učinilac živi sa žrtvom nasilja,

d) da li je učinilac prijetio fizičkim ozljeđivanjem žrtvi nasilja ili drugim osobama, ubistvom ili samoubistvom,

e) da li je učinilac nasilja radnju počinio pokušajem davljenja žrtve nasilja,
f) da li je učinilac osoba sa psihičkim oboljenjem ,

g) da li učinilac zloupotrebljava alkohol, psihoaktivne supstance ili pati od nekih oblika ovisnosti,

h) da li postoji sukob oko starateljstva nad djetetom ili oko načina održavanja osobnog kontakta djeteta i roditelja koji je učinilac nasilja,

i)  da li je učiniocu izrečena mjera zaštite od nasilja, da li je došlo do kršenja mjere,

j)  da li žrtva doživljava strah i kako ona procjenjuje rizik od ponavljanja nasilja,

k)  da li postoji uhođenje žrtve nasilja,

l)  da li je žrtva nasilja pokrenula ili planira pokrenuti postupak za razvod braka ili prekinuti zajednički život s učiniocem,

m) da li je žrtva nasilja posebno ugrožena zbog trudnoće, invaliditeta i starosti,

n) da li učinilac nasilja posjeduje ili ima pristup vatrenom oružju (legalno ili ilegalno),

o) druge činjenice i okolnosti od značaja za procjenu rizika.
(3) Procjena rizika vrši se za djecu, uzimajući u obzir bilo koju prijetnju upućenu direktno njima ili prijetnju koja se odnosi na njihovo razdvajanje od žrtve nasilja.

(4) Ukoliko procjena rizika ukaže na posjedovanje ili pristup vatrenom oružju u tom slučaju policijski službenik privremeno izuzima vatreno oružje o čemu izdaje potvrdu i daljnje aktivnosti u vezi privremenog izuzimanja oružja preduzima u skladu sa propisima koji regulišu način nabavljanja, držanja i nošenja oružja i zakonom o krivičnom postupku Federacije Bosne i Hercegovine.
Član 7.
(Način izrade procjene rizika od nasilja u porodici i nasilja prema ženama)
Procjena rizika iz člana 4. ovog pravilnika obuhvata slijedeće aktivnosti:

a) Identifikacija rizika koja se sastoji od prikupljanja informacija o članovima porodice, njihovim odnosima, povijesti nasilja, psihološkim i emocionalnim stanjima, te faktorima okruženja koji mogu uticati na dinamiku porodice. Ove podatke policijski službenik prikuplja od žrtve nasilja, članova domaćinstva, ili drugih lica na licu mjesta;
b) Analiza faktora rizika uključuje razmatranje prethodnog nasilja, prisutnosti alkohola ili droga, mentalnog zdravlja, ekonomske stabilnosti i socijalne podrške. Svaki od ovih rizika odnosno faktora može značajno uticati na vjerovatnoću nastanka nasilja i ovu aktivnosti policijski službenik provodi u saradnji sa subjektima zaštite iz člana 13. stav (1) Zakona;
c) Ocjena faktora rizika od ozbiljnosti i vjerovatnoće nastanka i ponavljanja nasilja- predstavlja analizu stvarnog stanja gdje se policijski službenik fokusira na to koliko je vjerovatno da će se nasilje dogoditi, ponoviti kao i na  ozbiljnost takvih incidenata.  U ovoj fazi se često koriste standardizirani sredstva odnosno alati i skale za procjenu rizika (kalendar nasilja- označavanje težine nasilja u određenom vremenu (praznici, značajni datumi i dr.), dostupnost oružja, prijetnja smrću ljubomora partnera, prethodne osude, zloupotreba supstanci, i dr.).
d) Policijska uprava ili policijska stanica je dužna da redovno ažurira procjenu rizika (reevaluacija) u saradnji sa subjektima zaštite nakon svakog novog incidenta ili kada se pojave nove informacije koje mogu uticati na drugačiju ocjenu rizika.

Član 8.

(Procjena rizika kao osnova za postupanje i djelovanje subjekata zaštite 

iz člana 13. stav (1) Zakona)
Procjena rizika koja se sačinjena na osnovu ovog pravilnika predstavlja osnovu za postupanje i djelovanje za subjekte zaštite iz člana 13. stav (1) Zakona, odnosno za sačinjavanje i preduzimanje:
a)  preventivnih mjera u pogledu preventivnih intervencija i smanjenja broja incidenata nasilja u porodici i nasilja prema ženama;
b) zaštite žrtve nasilja u porodici i nasilja prema ženama u pogledu pružanja adekvatne pomoći i zaštite žrtve nasilja u porodici i nasilja prema ženama;
c) osnova za izradu planova zaštite, što može uključivati sigurnosne mjere, pravne savjete, pružanje podrške i terapije te povezanost sa relevantnim institucijama (npr. centri za socijalni rad, policija).
Član 9.

(Subjekti zaštite kojima se dostavlja procjena rizika)

(1) Procjena rizika od nasilja u porodici i nasilja prema ženama je ključna u procesu zaštite i podrške, a od velikog je značaja za rad subjekata zaštite iz člana 13. stav (1) Zakona, te je policijska uprava odnosno policijska stanica dužna svaku sačinjenu procjenu rizika  dostaviti:

a) tužiocu- prilikom dostavljanja izvještaja o izvršenom nasilju 

b) organu starateljstva- čim sačini procjenu rizika bez odlaganja 

c) sudu- prilikom podnošenja zahtjeva za izricanje zaštitne mjere 

d) sigurnoj kući ukoliko je žrtva smještena u sigurnu kuću;

e) obrazovanoj ustanovi- ukoliko su uključena i djeca.

(2) Procjena rizika se evidentira u službenoj zabilješci i u informacionom sistemu kako bi bila dostupna subjektima zaštite iz člana 13. stav (1) Zakona.
Član 10.

(Reevaluacija procjene rizika)

(1) Procjena rizika koja je sačinjena na osnovu ovog pravilnika ne predstavlja  jedinstven događaj, već stalni proces na kojem trebaju da rade subjekti zaštite iz člana 13. stav (1) Zakona, jer se situacija u porodici i domaćinstvu može mijenjati, te je neophodno  redovno pratiti i reevaluirati rizike kako bi se osigurala sigurnost članova porodice I drugih lica koja su obuhvaćena radnjama nasilja iz čl. 8. i 9. Zakona.
(2) Policijska uprava ili policijska stanica je dužna redovno da ažurira procjenu rizika iz stava (1) ovog člana  nakon svakog novog incidenta ili kada se pojave nove informacije koje mogu uticati na nivo rizika.
(3) Reevaluacija rizika predstavlja sistematski postupak ponovnog ispitivanja ranije utvrđenog rizika, obično u intervalima ili nakon konkretnih događaja (npr. Protek vremena lišenja slobode i zadržavanja, izlazak počinitelja iz pritvora, ponovni kontakt, pogoršanje psihičkog stanja žrtve ili počinitelja itd.) i predstavlja osnov za osiguranje  kontinuirane sigurnosti žrtve i djelotvornog odgovora subjekata zaštite iz člana 13. stav (1) Zakona. Reevaluacija se ne radi samo jednokratno, već kontinuirano, u svim fazama postupka obzirom da se okolnosti koje utiču na nasilje u porodici i nasilje prema ženama mogu  brzo mijenjati.
Član 11.
(Postupak sačinjavanja procjene rizika nasilja u porodici i nasilja prema ženama)

(1) Policijski službenik je dužan  da po svakoj zaprimljenoj prijavi u skladu sa odredbama Zakona i ovog pravilnika sačiniti procjena rizika nasilja u porodici i nasilja prema ženama posebno za svaku žrtvu nasilja.

(2) Policijskom službeniku iz stave (1) ovog člana u sačinjavanju procjene rizika u skladu sa zakonom i ovim pravilnikom pomažu i drugi policijski službenici i subjekti iz člana 13. Zakona svatko iz okvira svoje nadležnosti.

(3) Procjena rizika iz stava (1) ovog člana  koristi se kao osnova za izricanje hitnih mjera zaštite iz člana 24. Zakona.

(4) Policijski službenik dužan prilikom zaprimanja prijave u dežurnoj službi ili je po dolasku na lice mjesta o prijavljenom nasilju u porodici i nasilja prema ženama,  odmah pristupiti sačinjavanju i izradi po procjene rizika iz stava (1) ovog člana. 

(5) U toku izrade procjene rizika iz stava (1) ovog člana policijska uprava ili policijska stanica je dužna da osigura obaveznu i redovnu  koordinaciju sa subjektima iz člana 8.  stav (1) ovog pravilnika koja se može vršiti usmenim i pismenim putem kako bi se u što kraćem roku prikupile sve informacije odnosno podaci potrebni za izradu pravilne i potpune procjene rizika iz stava (1) ovog člana.
Član 12.

(Obrasci za procjenu i ocjenu rizika i reevaluaciju nasilja u porodici i nasilja prema ženama)

(1) Procjene rizika od nasilja u porodici i nasilja prema ženama kao i reevaluacija rizika od nasilja sačinjava se na Obrascu broj 1., čiji izgled i sadržaj je dat u prilogu ovog pravilnika i čini njegov sastavni dio.

(2) Obrazac iz stava (1) ovog člana služi policijskom službeniku i drugim organima koji postupaju u slučaju nastanka nasilja u porodici i nasilja prema ženama za pravilnu procjenu rizika od nastanka i ponavljanja nasilja nad licem na kojem je počinjeno nasilje kao i davanje ocjene stupnja rizika

(3) Ocjena rizika iz stava (2) ovog člana provodi se na Obrascu broj 2. čiji sadržaj i izgled je dat u prilogu ovog pravilnika i čini njegov sastavni dio.

(4) Obrazac 1. i 2. iz st. (1) i (3) ovog pravilnika popunjava policijski službenik koji postupa po prijavi iz člana 10. ovog pravilnika i služi kao dokumentacija koja se prilaže uz zahtjev za izricanje zaštitne mjere.
(5) Ocjena rizika iz stava (1) i (2) ovog člana predstavlja opisnu ocjenu policijskog službenika na temelju identificiranih i analiziranih faktora rizika koji može biti: visok, umjeren ili nizak rizik od nasilja u porodici i nasilja prema ženama.
(6) Procjena i ocjena rizika za djecu koja su žrtve nasilja u porodici i nasilja prema ženama, odnosno koja su bila prisutna u toku izvršenja radnje nasilja iz čl. 8.i.9. Zakona sačinjava se na Obrascu broj 3., čiji izgled i sadržaj je dat u prilogu ovog pravilnika i čini njegov sastavni dio.
Član 13.

(Stupanje na snagu pravilnika)

Ovaj pravilnik stupa na snagu narednog dana od dana objavljivanja u “Službenim novinama Federacije BiH”.

Broj: 01-03-                                                                       M I N I S T A R

___________2025. godine                          

         Sarajevo                                                                dr. sc. Ramo Isak

O B R A Z L O Ž E N J E

I Zakonski osnov

Zakonski osnov za donošenje Pravilnika o postupku i načinu provođenja procjene rizika za žrtve nasilja u porodici i nasilja prema ženama sadržan je u odredbi člana 21. stav (5) Zakona o zaštiti od nasilja u porodici i nasilja prema ženama (“Službene novine Federacije BiH”, broj: 19/25), kojom je regulisano da federalni ministar unutrašnjih poslova donosi podzakonski akt o postupku i načinu provođenja procjene rizika u svim fazama postupka, nakon pribavljenog mišljenja kantonalnih ministarstava unutrašnjih poslova.
II Razlozi za donošenje


Nakon stupanja na snagu Zakona o zaštiti od nasilja u porodici i nasilja prema ženama (“Službene novine Federacije BiH”, broj: 19/25), Federalno ministarstvo unutrašnjih poslova - Federalno ministarstvo unutarnjih poslova je dužno da donese Pravilnik o postupku i načinu provođenja procjene rizika za žrtve nasilja u porodici i nasilja prema ženama u roku od 6 mjeseci od dana stupanja navedenog Zakona.
U skladu sa gore navedenim bilo je neophodno pristupiti izradi i donošenju Pravilnika o postupku i načinu provođenja procjene rizika za žrtve nasilja u porodici i nasilja prema ženama kako je to utvrđeno odredbom člana 82. Zakona o zaštiti od nasilja u porodici i nasilja prema ženama (“Službene novine Federacije BiH”, broj: 19/25).

III Finansijska sredstva

Dodatna finasijska sredstva iz Budžeta Federacije BiH nisu potrebna za provođenje ovog Pravilnika s obzirom da se radi o propisu koji se već primjenjuje u kantonalnim ministarstvima unutrašnjih poslova u kapacitetu kojima oni trenutno raspolažu. 

____________________​​​​​​​____________                                                                    Obrazac broj 1.
(Naziv kantonalnog ministarstva unutrašnjih poslova)

_________________________________

         ( naziv organizacione jedinica)

Broj :
_____________________
Datum: _____________________  godine

Procjena rizika  za žrtvu nasilja u porodici i nasilja prema ženama i pitanja za žrtvu nasilja – percepcija žrtve
	DIO I - OPĆI PODACI O PRIJAVI NASILJA U PORODICI I NASILJA PREMA ŽENAMA

	1 – Podaci o nasilju


	Datum nasilja:
	

	Radnja nasilja:
	

	Vrijeme nasilja:
	

	Mjesto nasilja:
	

	Datum i vrijeme posljednjeg nasilja:
	

	2 -Učinilac nasilja

	Ime (ime jednog roditelja) prezime
	

	Datum rođenja
	

	Mjesto rođenja
	

	Prebivalište 
	

	Tačna adresa 
	

	JMB 
	

	Spol 
	

	Zanimanje 
	

	Zaposlen
	DA NE

	Srodstvo/odnos sa žrtvom
	

	Lišenje slobode:
	DA NE

	Omogućen kontakt i korištenje prava na branioca
	DA NE

	Invalidnost
	DA NE

	Postojanje zajedničke djece ili djece svakog od njih
	DA NE

	Potencijalno ugroženim drugim osobama, podaci o odnosu žrtve i nasilnika koji nisu u srodstvu
	

	3- Žrtva nasilja

	Ime (ime jednog roditelja) prezime
	

	Datum rođenja
	

	Mjesto rođenja
	

	Prebivalište 
	

	Tačna adresa 
	

	JMB 
	

	Spol 
	

	Zanimanje 
	

	Zaposlen
	DA NE

	Srodstvo/odnos sa nasilnikom
	DA NE

	Invalidnost
	DA NE

	Žrtva smještena u Sigurnu kuću
	DA NE



	4- Vrsta nasilja

	Fizičko: 
	DA NE

	Seksualno: 
	DA NE

	Psihičko: 
	DA NE

	Ekonomsko:
	DA NE

	Prijetnja nasiljem:
	DA NE

	Opisati:
	

	Upotreba IKT pri izvršenju nasilja (po ZKP-u)
	DA NE

	5- Centar za socijalni rad

	Obaviješten nadležni centar za socijalni rad:
	DA NE

	Izašli na lice mjesta:
	DA NE

	Zatraženo mišljenje od centra za socijalni rad: 
	DA NE

	Centar za socijalni rad dostavio mišljenje:
	DA NE

	Napomena:
	

	6- Tužilaštvo

	Obaviješten nadležni tužilac:
	DA NE

	Napomena: 

	

	DIO II - PITANJA ZA ŽRTVU – FAKTORI PROCJENE RIZIKA ŽRTVE NASILJA

	Da li je učinilac ranije ili neposredno prije procjene rizika učinio nasilje u porodici ili nasilje prema ženama ili neki drugi vid nasilja?
	DA NE

	Ako DA, opisati:
	

	Da li je spreman da ga ponovi?
	DA NE

	Ako DA, opisati:
	

	Da li prijeti fizičkim ozljeđivanjem, ubistvom ili samoubistvom?
	DA NE

	Ako DA, opisati:
	

	Da li je počinitelj nasilja pokušao davljenje žrtve  nasilja ili prijetio davljenjem?
	DA NE

	Ako DA, opisati:
	

	Da li posjeduje oružje?                                                                         


	DA NE

	Ako DA, koje:
	

	Legalno:                                                   


	DA NE

	Nelegalno
	DA NE

	Da li pati od nekog psihičkog oboljenja  ili zloupotrebljava psihoaktivne supstance, alkohol ili ima druge oblike ovisnosti  (npr. kockanje, kladionice i dr.)? 


	DA NE

	Ako DA, da li je sproveden u zdravstvenu ustanovu i koju?                                    


	DA NE


	Da li postoji sukob oko starateljstva nad djetetom Ili oko načina ličnog kontakta između djeteta i roditelja koji je učinilac?                                


	DA NE

	Ako DA, opisati:
	

	Da li je učiniocu ranije izrečena zaštitna mjera (vrsta mjere i rok trajanja mjere)?
	DA    NE    Nema odgovora

	Ako DA, opisati:
	

	Da li je bilo kršenja zaštitne mjere?
	DA NE

	Ako da, opisati na koji način:
	

	Da li žrtva doživljava strah i kako procjenjuje rizik od ponavljanja nasilja?

	DA       NE     Nema odgovora

	Ako da, opisati na koji način:
	

	Da li žrtva živi sa učiniocem nasilja?
	DA NE

	Da li postoji uhođenje žrtve nasilja


	DA NE

	Ako da, opisati na koji način:
	

	Da li je žrtva nasilja posebno ugrožena zbog trudnoće, invaliditeta ili starosti?
	DA NE

	Ako da, opisati na koji način:
	

	Ukoliko nisu u braku, da li žrtva planira prekinuti ili je prekinula zajednički život sa učiniocem nasilja ili je na drugi način napustila učinioca nasilja?
	DA NE

	Da li je žrtva pokrenula postupak razvoda braka?


	DA NE

	Da li je žrtva poslije nasilja nastavila porodični život?


	DA NE

	Da li je prijetnja upućena prema djeci?
	DA NE

	Da li se prijetnja odnosi na njihovo razdvajanje od žrtve nasilja?   
	DA NE

	Da li je nasilje učinjeno od strane dva ili više lica?


	DA NE

	Ako više, koliko:
	

	Ako DA, opisati na koji način:
	

	Da li je u toku radnje nasilja bilo prisutno dijete?
	DA NE

	Ako DA, opisati na koji način se dijete ponašalo:
	

	Druge okolnosti od značaja za procjenu rizika i druge činjenice i okolnosti od značaja za procjenu rizika:
	


	_________________________________
	________________________________

	(Ime i prezime žrtve nasilja)
	(Ime i prezime policijskog službenika)


____________________​​​​​​​____________                                                                       Obrazac broj 2.
(Naziv kantonalnog ministarstva unutrašnjih poslova)

_________________________________

         ( naziv organizaciona jedinica)

Broj :
___________________________
Datum:
______________________godine

OCJENA RIZIKA OD PONAVLJANJA NASILJA U PORODICI ILI NASILJA PREMA ŽENAMA
Nizak rizik od nastanka novog nasilja: DA – NE

Nizak rizik od nastanka novog nasilja: trenutne okolnosti ne ukazuju na mogućnost nastanka novog nasilja, ozbiljne štete ili povrede,
Umjeren rizik od nastanka novog nasilja: DA – NE

Umjeren rizik od nastanka novog nasilja: trenutne okolnosti ukazuju na mogućnost nastanka novog nasilja, ozbiljne štete ili povrede (učinilac nasilja može potencijalno nanijeti ozbiljnu štetu, ali malo je vjerovatno da će to učiniti, osim ako se promijene okolnosti u smislu da ne uzima lijekove, zloupotrijebi alkohol ili drogu i slično),
Visok rizik od nastanka novog nasilja: DA – NE

Visok rizik od nastanka novog nasilja: trenutne okolnosti ukazuju na neposrednu opasnost od nasilja, identifikovani su pokazatelji rizika koji za posljedicu mogu imati  smrt ili fizičko ili seksualno nasilje, ozbiljnu štetu ili povredu, nasilje se može ponoviti i posljedice mogu biti ozbiljne (učinilac nasilja nije spreman za saradnju, postoji otvorena netrpeljivost prema žrtvi i članovima porodice, ozbiljna prijetnja).

NAPOMENA: Ako procjena rizika ukazuje na neposrednu opasnost od novog nasilja policijski službenik će privremeno ograničiti kretanje osobe, izreći hitne mjere zaštite u skladu sa čl 23 i 24. Zakona, te odmah kontaktirati tužioca sa ciljem podnošenja prijedloga za podnošenje prijedloga za određivanje pritvora. Ukoliko to nije moguće policijski službenik će poduzeti radnje sa zbrinjavanja žrtve nasilja u sigurnoj kući i predložiti podnošenje zahtjeva za izricanje zaštitnih mjera iz člana 26. Zakona.
OBRAZLOŽENJE OCJENE POLICIJSKOG SLUŽBENIKA:

	
	
	

	PROCJENU RIZIKA SAČINIO:

Nadležni policijski službenik

Ime i prezime, čin


	M.P
	PROCJENU RIZIKA ODOBRIO:

Rukovodilac

Ime i prezime, čin




____________________​​​​​​​____________                                                                    

(Naziv kantonalnog ministarstva unutrašnjih poslova)                                                                                  Obrazac broj 3.
_________________________________

         ( naziv organizacione jedinica)

Broj :
_____________________

Datum: _____________________  godine

OBRAZAC ZA PROCJENU I OCJENU RIZIKA ZA DJECU

Član 21.stav (4) Zakon o zaštiti od nasilja u porodici i nasilja prema ženama u FBiH („Službene novine Federacije bBiH“, broj 19/25) „Procjena rizika vrši se za djecu, uzimajući u obzir bilo koju prijetnju upućenu direktno njima ili prijetnju koja se odnosi na njihovo razdvajanje od žrtve nasilja“.

Za djecu, pitanja moraju biti prilagođena njihovom uzrastu, jeziku i razvojnoj dobi djeteta, bez retraumatizacije, te se mogu postavljati direktno (ako su djeca u stanju da odgovore) ili posredno (roditelju/staratelju, stručnom radniku).

OPŠTI PODACI

· Datum i vrijeme procjene:_________________________

· Mjesto:_______________________________________

· Ime i prezime djeteta:___________________________

· Uzrast djeteta:___________________________________

· Ime roditelja/staratelja:__________________________

· Ime policijskog službenika:_______________________

Procjena rizika se vrši na osnovu prikupljenih informacija o tome:

1) da li je dijete bilo direktna žrtva fizičkog, psihičkog, seksualnog ili drugog nasilja od strane učinioca: DA–NE. Ako je DA, opisati. (VISOK RIZIK)
2) da li je učinilac prijetio da će povrijediti ili ubiti dijete: DA–NE. Ako je DA, opisati. (VISOK RIZIK)

3) da li je učinilac prijetio da će dijete odvojiti od roditelja/žrtve nasilja (npr. odvesti, oteti, oduzeti starateljstvo): DA–NE. Ako je DA, opisati. (VISOK RIZIK)

4) da li je dijete bilo prisutno u trenutku kada se nasilje vršilo nad drugom žrtvom (npr. prema drugom roditelju ili članu porodice): DA–NE. Ako je DA, opisati ponašanje djeteta. (SREDNJI–VISOK RIZIK)

5) da li dijete pokazuje znakove straha, povlačenja, agresije, regresije ili drugih promjena u ponašanju nakon nasilja (npr. mokrenje u krevet, mucanje, odbijanje škole I sl.): DA–NE. Ako je DA, opisati. (VISOK RIZIK)
6) da li je dijete ranije već bilo izloženo nasilju ili mu je prijetilo nasilje: DA–NE. Ako je DA, opisati. (VISOK RIZIK)

7) da li učinilac zloupotrebljava alkohol, drogu ili je psihički nestabilan, a ima pristup djetetu: DA–NE. Ako je DA, opisati. (SREDNJI–VISOK RIZIK)

8) da li učinilac posjeduje oružje ili ima pristup oružju: DA–NE. Ako je DA, opisati. (VISOK RIZIK)

9) da li postoji sudski ili vanparnični postupak koji se odnosi na starateljstvo, lične kontakte ili povjeravanje djeteta učiniocu: DA–NE. Ako je DA, opisati. (SREDNJI–VISOK RIZIK)

10) da li je dijete posebno ranjivo zbog uzrasta, invaliditeta, bolesti ili drugih okolnosti: DA–NE. Ako je DA, opisati. (VISOK RIZIK)
11)  druge činjenice i okolnosti od značaja za sigurnost djeteta: (slobodan unos).

KONAČNA PROCJENA I OCJENA RIZIKA ZA DIJETE

☐ NIZAK rizik 

☐ SREDNJI rizik

 ☐ VISOK rizik

Hitne mjere predložene: _______________________________

Kriteriji: 

· Ako postoji maker jedno pitanje označeno kao VISOK → ukupna procjena je VISOK RIZIK.

· Ako postoji više srednjih rizika → ukupna procjena je VISOK RIZIK.

· Ako postoji samo jedan srednji rizik → ukupna procjena je SREDNJI RIZIK.

· Ako su svi odgovori negativni → ukupna procjena je NIZAK RIZIK.

Napomena:  Posebno treba naglasiti da policijski službenici ne postavljaju sva pitanja direktno djetetu – nego koriste posredne informacije (majka/staratelj, svjedoci, vizuelna opažanja), osim ako se radi o starijem djetetu koje može komunicirati.
PROCJENU RIZIKA SAČINIO





 

Nadležni policijski službenik

Ime i prezime, čin  
________________________

